
Қосымша-1
                                                                                                               Құжаттар
                                                                                           Орынбор   әскери     губернаторы 
                                                                               В.А.Перовский мырзаға

                                                           Ішкі   Орда  старшын-билерінің   құрметті
                                                             қырғыздарынан  ( қазақтарынан.  –Ж.Қ  )


22   ақпан    1838   жыл
                                                              Шағым
      «... Көп   жылдар  бойы   біз  император  ағзамның   қорғауымен  тыныш  өмір  сүрдік.
Ендігі   хан  Жәңгір  Бөкейұлының  әділетсіз   сотынан  халіміз   ауылап   кетті.  Ешбір   заң  бізді  қорғамайды. Қысым   көрсетуге   бұдан  әрі  төзу   мүмкін   емес.  Сұлтандар, билер   малымызды   тартып   алып,  дүние-мүлкімізді   талауда,  қарапайым халыққа менсінбей қарайды.  Ұрып,   соғады,   тіпті   жарақаттайды.   Сұлтандар  ойына   келгенін  істейді.   Билер   оларға  жазылған   шағымды   қабылдамайды.   Кім  өзіне   қамқорлық   сұраса,  оны   басқа  қылмыскерлер   сияқты  жазалайды... »

ҚР ОММ, 4-қор, 1-тізім, 1-іс, 14-15 парақ.,
  Қасымбаев Ж., Қазақстан тарихы  (XVIII ғ.-1914ж):
Жалпы білім беретін мектептің 8-сыныбына арналған
 оқулық., Алматы  «Мектеп».,2012 .,105-бет
     



Исатай  Тайманұлы   бастаған   көтеріліс  туралы  
Орынбор  әскери  губернаторына   подполковник  
 Гекенің  қол  қойып  жолдаған 

5  қараша 1837 жыл

Рапорт
        «Мына  жағдайды  хабарлауды  өз  борышым  деп  санаймын. Болып  өткен  сойқанды  оқиғалардың  ізін  ең  таяу  жерден  өзім  көріп  шыққаннан  кейін  мұндағы   қазіргі  жағдай  менің  Орынбордан  аттанарда   көз  алдыма  ойша  елестеткендігімнен  әлдеқайда  күрделі  де   қиын  екені  айқын  болды.  Кіші  ордадағы    тәртіп  пен тіршіліктің  берекесі  қашып, былыққаны соншалықты, тіпті оны көзге елестетудің өзі қиын. Оның ақыры немен бітетіні белгісіз. Жұрттың бәрінің бастары қатып, жаппай мазасыздық жайлап алған. Исатайдың барымташылары мен ел тонаушы қарақшы тобының қылықтары, жалпы алғанда адамның жүрегін айнытып, жанын ауыртатын қатыгездік әрекеттері әр түрлі рулардың арасында өшпенділік өртін өршіте түскені сонша, тіпті олар бірін-бірі кескілеп өлтіруге әзір. Олар өздерінің бастарынан кешірген қорлық пен мазақты таяу арада тіпті де ұмыта алар емес. Олар бұл үшін қашан болса өз жауларынан кек алмай, тоқтай алмайтын сияқты болып көрінеді»
     
Ф.Н.Киреев,  В.Я.Басин. XVIII- XIX  ғасырлардағы  казақ-орыс қатынастары. 
(1771-1867жж) Алматы., «Ғылым»»., 1964,280-282-беттер.


